
Tin hopi kos di siña ora bo bira mayor. Bo ta 
deskubrí kosnan nobo di bo mes, di bo pare-
ha, di bida pero mas tantu tokante di bo yu. 
Ku bo tin pregunta tokante esakinan, ta 
masha normal. Mayoria biaha bo por hasi 
tur sorto di pregunta na otro mayor, famia, 
amigu i naturalmente na Departamentu di 
Salu Hubenil tambe.

Pero, tin biaha bo tin mester di algu mas ku 
djis kontesta. Esaki por tin di aber ku bo sir-
kunstansianan di bida  pero tambe por tin 
di hasi ku loke bo a pasa den durante di bo 
hubentut. E ora ei, ta un alivio pa haña un 
tiki mas yudansa. P’esaki a desaroyá Mayor 
Sólido: un oportunidat pa intensifiká y soste-
né bo den bo ròl komo tata òf mama.

Investigashon hasi bou di mayornan ku a 
partisipá kaba ta mustra ku e ta funshoná 
realmente.


Loke otro mayor ta bisa di Mayor Sólido…


✤ "Tur kos tabata bruha den mi kabes. Mi no tabata sa kiko 
pa hasi. E kombersashonnan ku e enfermera a yuda mi 
haña  klaridat”


✤ "Mayor Sólido tabata algu manera e wilnan chikitu di 
sosten di un baiskel. Awor mi no tin mester 

di nan mas”


✤"E kombersashonnan tabata mas tantu 
pa mi desahogá mi mes, papia, analisá 
mi problemanan, buska pa sa kiko ta 

molestiá mi realmente y yuda mi buska 
solushon”


✤ "Un danki di kurason, pa e sosten èkstra y pa yuda mi p’a-
sina mi por a tuma e  pasonan nesesario. Ta trata bo op-
hetivamente.Ta bon pa tende ku nan ta wak progreso ku 
bo mes no ta wak klaramente “


✤ “Mare mi mama a haña esaki tempu ku ami tabata chiki-
tu”

Apresiabel mayor, masha pabien 
ku nasementu di bo(so) yu!

Bo tin pregunta? Tuma kontakto ku bo konsultorio òf bishita 
www.stevigouderschap.nl  pa informashon adishonal.



Kiko ta Mayor Sólido? 

Mayor Sólido su punto di salida ta, un mayor su propio habilidat y 

nesesidatnan. Ta traha segun indikashon di un mayor.


Esun ku partisipá na Mayor Sólido lo haña un total di seis bishita na 

kas di un enfermera spesialisá di Departamentu di Salu Hubenil. E ta 

bin bo kas pa skucha bo, pa papia ku bo y yuda bo pensa solushon.


Durante e bishita di mas o ménos un ora y mei e enfermera tin tur 

atenshon pa bo. Abo mes ta determiná di kiko ta bai papia durante 

e bishita. Al fin al Kabo ta trata di bo nesesidatnan.


Kiko por trata durante un bishita na 

kas?

Por lo general e kombersashonnan ta bai di:


✦ preguntanan ku tin di aber ku bo yu (su desaroyo, kon pa stim-

ul’é, su edukashon, etc..);


✦ kon pa komprondé bo yu (rekonosé señalnan, kon pa papia ku 

bo yu, etapanan di desaroyo);


✦ kon ta eksperensia paternidat y ki influensia esaki tin riba re-

lashonnan di pareha, amigu, famia y trabou.


✦ kon bo mesun edukashon tabata;


✦ kua forma di edukashon ta adekuado pa bo y bo yu; 


✦ informashon di otro instansianan ku tambe lo por ta un sosten 

pa bo.


Loke bo trata ku e enfermera ta keda entre boso dos.


Si ta nesesario pa kompartí informashon por ehèmpel ku Departa-

mentu di Salu Hubenil, e enfermera lo palabra esaki ku bo promé.


Kon mi por inskribí?

Kada mayor ta haña un lista di pregunta pa yena. Si bo yena e lista 

di pregunta aki y entreg’é bek na Salu Hubenil, nan ta repasá bo 

kontestanan y ta wak si bo ta bin na remarke pa bishita èkstra na 

bo kas.


Si ta asina, e enfermera lo bèl bo pa ofresé e servisio. Ku e enfer-

mera bo ta palabra si bo kier partisipá na Mayor Sólido.


 


Si bo no haña yamada y bo ta interesá den bishita èkstra na kas, bo 

por pidi  pa esaki durante di konsulta.

Pakiko e preguntanan aki?

Kisas lo bo haña algun di e preguntanan hopi personal y hasta desa-

gradabel. P’esei ta sigui algun ehèmpel pa splika dikon ta hasi nan.


❖ Lo bo por ta un bon mayor aunke ku a falta bo na mucha, pero, 

hopi biaha un hende su pasado ta strob'e y ta hasié insigur. 

P’esei tin algun pregunta tokante di bo hubentut.


❖ Tin biaha e grupo di hende ku lo por duna bo sosten (famia, 

amigu, bisiña) ta chikitu, lokual por hasi e trabou di lanta un yu 

pisa.  

P’esei tin e preguntanan di hendenan den bo serkania.


❖ Tin biaha mayornan por ta bou di hopi preshon. Por ehèmpel dor 

ku e baby a nase ku problema (nase prematuro, handicap, male-

sa), òf dor di problema personal. Den e situashonnan di tenshon 

aki , kuido di un baby por bira mas pisa. Ayudo èkstra den  si-

tuashonnan asina ta mas ku bonbiní.  

P’esei tin pregunta pa haña sa si bo tin stress. 


	 


E ta obligatorio?

Partisipashon na Mayor Sólido no ta obligatorio. Abo ta disidí si bo 

kier partisipá. Pero si bo bisa si, bo ta komprometí pa kumpli ku e 

palabrashonnan hasi.


Kuantu e ta kosta?

E servisio ta grátis. 


Kiko ta sosodé ku e lista di pregunta 

yena?

Ta uza elista di pregunta pa wak si bo ta bin na remarke pa ayudo 

èkstra. Si bo bin na remarke pa ayudo ta warda e lista durante e pe-

riodo di e servisio. Si bo no ta bini na remarke pa ayudo èkstra, au-

tomatikamente e lista di pregunta lo no wordu prosesa den e siste-

ma elektroniko di  e yu na Departamentu di Salu Hubenil.


 


Danki di antemano pa yena e lista di pregunta.


